José Ángel Agirrebengoa Imaz jaunak galdera egin du Nafarroako Gobernuaren nahiz Nasuinsaren parte-hartzearekin garatutako industrialdeei buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2009ko otsailaren 9ko 7. Nafarroako Parlamentuko Aldizkari Ofizialean.

Iruñean, 2009ko martxoaren 2an

Lehendakaria: Elena Torres Miranda

ERANTZUNA

Nafarroa Bai parlamentu-taldeko foru parlamentari José Ángel Agirrebengoa Imaz jaunak galdera egin du 2000tik 2008ra Nafarroako Gobernuaren edo Nasuinsaren parte-hartze oso edo partzialaz egin diren industrialdeei buruz (PES-024/09). Hona hemen Berrikuntza, Enpresa eta Enplegu kontseilariaren erantzuna:

2000tik 2008ra Nafarroako Gobernuak sustatutako industrialdeak

Castejóngo industrialdea, 1. fasea:

Azal. gordina: 350.000 m2
Lurzatien azal.: 286.297 m2
Erabilerak: industriala eta ekipamendukoa, merkataritzakoa, hirugarren sektorekoa oro har.

Tuterako Montes del Cierzo industrialdea, 3. eta 4. faseak:

Azal. gordina: 350.000 m2 (3 lurzati)

Lurzatien azal.: 304.920 m2
Industrialde honetan azalera handiko enpresak daude. Eskaria hain mugatua denez, hiritartzea lurzatien eskaerak jaso ahala eginen da.

Caparroso, 2. fasea:

Azal. gordina: 960.000 m2 

Lurzatien azal.: 782.994 m2
Azalera handiko enpresetarako industrialdea. Erabilerak: industrialak eta hirugarren sektorekoak.

Buñuel, hiritartzea bukatua

Azal. gordina: 645.000 m2
Lurzatien azal.: 458.380 m2
Erabilerak: industrialak eta hirugarren sektorekoak.

Azaleraren gaineko datuak industrialde osoari buruzkoak dira. Industrialdearen lehenengo fasea laurogeiko urteetan egin bazen ere, azalera osorako azpiegitura-lanak egin dira.

Viana, 1. eta 2. faseak:

Azal. gordina: 540.000 m2
Lurzatien azal.: 390.061 m2
Erabilerak: industrialak eta hirugarren sektorekoak.

Erabilera baimenduei dagokienez, onartutako planeamenduan jarduketa guztietarako xedatu den erabilera orokorra “industriala” da, erabilera anitzeko lurzatietan (azaleraren %4 gutxienez) izan ezik; azken horietan, erabilera hirugarren sektorekoa da, industrialdearen premiei aurre egiteko.

Era berean, Nasuinsak sustatutako industrialdeen zerrenda gehitu dugu.

Iruñean, 2009ko otsailaren 25ean

Berrikuntza, Enpresa eta Enplegu kontseilaria: José María Roig Aldasoro

Oharra: aipatu eranskina foru parlamentarien eskura dago 7-09/PES-00024 espedientean, web helbide honetan: 

http://actividad.parlamento-navarra.es:8080/AgoraWeb/

